Caring counts (देखभाल करना महत्त्व रखता है): अब समय है न्यू ज़ीलैंड के ऐजड केयर कार्यदल (वृद्ध लोगों की देखभाल करने वाले कार्यदल) का सम्मान किए जाने का 
न्यू ज़ीलैंड में 48,000 तक कार्यकर्ता - जिनमें अधिकांश संख्या महिलाओं की है – प्रतिदिन अत्यावश्यक परंतु व्यापक रूप से अप्रकट रोज़गार का उत्तरदायित्व लेते हैं।  वे या तो अपने घरों में, आवासीय वयोवृद्ध देखभाल सुविधा-क्रेंद्रों में या फिर अस्पतालों में वृद्ध लोगों की देखभाल करते हैं।  

मानवाधिकार कमीशन ने ऐजड केयर (वयोवृद्ध देखभाल) के कार्यक्षेत्र में रोज़गार के समान अवसरों की जांच करने के लिए जांच-पड़ताल (इंक्वायरी) करने के अपने प्राधिकारों का प्रयोग किया है और 2011-2012 में 12 महीने की अवधि के दौरान 886 सहभागियों से प्रमाण इकट्ठे किए हैं। दो सहभागियों को छोड़कर जो कि एक आवासीय ऐजड केयर सुविधा-केंद्र में मैनेजर के रूप में नियुक्त थे, हर किसी ने केयरर्स (देखभाल-कर्ताओं) के रूप में कार्य करने वाले लोगों के लिए अधिक वेतन तथा बेहतर स्थिति प्रदान किए जाने की इच्छा प्रकट की।
 
कमीशन उन वृद्ध न्यू ज़ीलैंड वासियों व उनके परिवारों, देखभाल-कर्ताओं, नर्सों, डॉक्टरों, आवासीय ऐजड केयर प्रदाताओं, घरेलू स्वास्थ्य देखभाल प्रदाताओं,  नागरिक समाज समूहों, जिला स्वास्थ्य मंडलों, सरकारी संस्था के प्रतिनिधियों और संसद के सदस्यों का बेहद आभार प्रकट करती है जिन्होंने हमसे मुलाकात की। Grey Power, न्यू ज़ीलैंड नर्सिस एसोसिएशन, दि सर्विस एंड फूड वर्कर्स यूनियन और U3A का विशेष रूप से धन्यवाद जिन्होंने देश भर में बैठकों का आयोजन करने में सहायता की।   
रिपोर्ट का ड्राफ्ट (प्रारूप) भाग लेने वाले सभी लोगों को वापस भेजा गया, और उनसे प्रतिक्रिया देने का निवेदन किया गया और उस प्रतिक्रिया को अंतिम संस्करण में शामिल किया गया। सुझाव इस प्रतिक्रिया के पश्चात समान रोज़गार अवसर आयुक्त (Equal Employment Opportunities Commissioner) और जांच-पड़ताल टीम द्वारा तैयार किए गए थे और ये सुझाव न्यू ज़ीलैंड मानवाधिकार कमीशन द्वारा समर्थित थे। 
मैं मानवाधिकार कमीशन के स्टाफ के सदस्यों की बहुत छोटी टीम की उत्कृष्ट प्रतिबद्धता का आभार प्रकट करना चाहूँगी जिन्होंने अपेक्षाओं से कहीं अधिक योगदान दिया और नियत काम पूरा करने के लिए लंबे समय तक कार्य किया। मैं विशेष रूप से Sue O’ Shea, Moana Eruera और Emilia Don Silva का शुक्रिया अदा करना चाहूँगी।   
समान रोज़गार अवसर आयुक्ता के रूप में मेरे कार्यकाल के दौरान किसी कार्य-संबंधित समस्या को लेकर शायद ही कभी सर्व-सम्मति की ऐसी स्थिति हुई हो जैसी कि केयरर्स (देखभाल-कर्ताओं) के कम वेतन को लेकर है। जांच-पड़ताल से सामने आई सर्व-सम्मति का अर्थ है कि न्यू ज़ीलैंड में असंतोषजनक ढंग से वेतन प्राप्त “भावनात्मक श्रम” के प्रति अशिष्टता की ओर ध्यान दिलाने का अपूर्व अवसर मौजूद है। यह श्रम अक्सर कमजोर व असुरक्षित वृद्ध लोगों की देखभाल करने वाले अधिकारहीन कार्यकर्ताओं द्वारा किया जाता है। जब कमीशन ने अपना क्षेत्र कार्य प्रारंभ किया तो पूरी देश भर में बहुत बार दोहराया गया मत यह था कि न्यू ज़ीलैंड समाज में वृद्ध लोगों का हम जो मान करते हैं – वह हमारे द्वारा उनकी देखभाल करने वाले लोगों को दी जाने वाली अहमियत से जुड़ा होता है।          
ऐजड केयर को घेरे संकटकाल की भावना कुछ हद तक इस बात के हमारे सामूहिक ज्ञान का प्रतिबिंब है कि हम निष्पक्ष नहीं हैं और यह कि कार्यकर्ताओं के एक बड़े समूह के साथ भेदभाव किया जा रहा है। वेतन असमानता के प्रति निष्क्रियता और यात्रा के लिए अपर्याप्त मुआवजा बुनियादी मानव अधिकारों की उल्लघंना है। इनकी महत्ता को ध्यान में रखते हुए, ये उल्लंघन वहनीय-सामर्थ्य संबंधी वाद-विवादों के द्वारा उचित ठहराए नहीं जा सकते हैं।  

समान रोज़गार अवसरों की समस्याओं पर ध्यान देने के लिए सरकार के भीतर परिभाषित नेतृत्व की आवश्यकता है। इससे हम सभी को और विशेषकर सबसे अधिक प्रभावकारी व्यक्तियों व संस्थाओं जैसे कि जिम्मेदार सरकारी मंत्री, स्वास्थ्य मंत्री, महिला मामलों के मंत्री तथा वरिष्ठ नागरिकों के लिए मंत्री; स्वास्थ्य मंत्रालय; जिला स्वास्थ्य मंडलों, प्रदाताओं, यूनियनों, और उनकी पीक बॉडीज (उद्योगों का प्रतिनिधित्व करने वाली संस्थाओं) को - जिम्मेदारी व जवाबदेही की भावना को बेहतर रूप से विकसित करने में प्रोत्साहन मिलेगा। वृद्ध लोगों और उनके परिवारों के विचारों को वैध करने, उचित ढंग से स्वीकार किए जाने और सुने जाने की भी आवश्यकता है। 
Caring counts, Tautiaki tika में दिए गए सुझाव समाधान-केंद्रित हैं। कमीशन ने तीन-चरणों वाली इस प्रक्रिया के संभावित खर्चों को आने वाले तीन वर्षों के दौरान केयरर्स (देखभाल-कर्ताओं) के वेतनों में कुछ हद तक समानता लाने के लिए तैयार किया है। रिपोर्ट अन्य सुझाव भी देती है जिनका लक्ष्य भेदभाव को दूर करना और रोज़गार के समान अवसरों को आगे बढ़ाना है।     

मानवाधिकार कमीशन इस जांच-पड़ताल के सुझावों को लागू करने का समर्थन करने हेतु प्रतिबद्ध है ताकि ऐजड केयर कार्यक्षेत्र में रोज़गार के समान अवसर उचित ढंग से प्राप्त किए जा सकें। यह समय कदम उठाने का है। न्याय के हित में - हमें एक ऐसी प्रणालीगत असमानता पर ध्यान देने में और देरी स्वीकारनी नहीं चाहिए जिसे सुधारना हमारे सामर्थ्य में हो।  
रिपोर्ट सभी वृद्ध न्यू ज़ीलैंड वासियों, और विशेषकर हमारी माताओं एवं पिताओं, और हमारे दादा-दादियों व नाना-नानियों को समर्पित है। I waihangatia te pūrongo nei mā te hunga kaumātua katoa o Aotearoa, tae ake ki ngā whāea, ngā mātua, ngā koroua me ngā kuia.

Dr Judy McGregor

समान रोज़गार अवसर आयुक्ता (Equal Employment Opportunities Commissioner) 
Kaihautū Oritenga Mahi

सुझाव
1. नेतृत्व 

· प्रधानमंत्री यह सुनिश्चित करते हैं कि जिस मंत्री पर वृद्ध लोगों का उत्तरदायित्व होता है उन्हें श्रेष्ठ के दस वरिष्ठतम कैबिनेट (मंत्रिमंडल) में स्थान दिया जाता है ताकि वे मंत्रालय-संबंधी संविभागों में बेहतर सेवाएं और नेतृत्व एवं तालमेल प्रदान कर सकें।     

2. वेतन 

· स्वास्थ्य मंत्री जिला स्वास्थ्य मंडलों (District Health Boards) (DHBs) को एक ऐसी प्रक्रिया तैयार करने का निर्देश देता है जिससे DHBs में कार्य करने वाले हेल्थ केयर असिस्टेंट्स (स्वास्थ्य देखभाल सहायकों) और होम स्पोर्ट व आवासीय सुविधा-केंद्रों में कार्य करने वाले केयरर्स (देखभाल-कर्ताओं) के बीच वेतन की समानता हासिल की जा सके। 
· DHBs और आवासीय देखभाल एवं होम स्पोर्ट (घरेलू सहायता) प्रदाता तीन वर्षों के भीतर सरकार द्वारा वित्त-पोषित स्वास्थ्य कार्यक्षेत्रों में सर्वत्र केयरर्स (देखभाल-कर्ताओं) के लिए वेतन की समानता को लागू करेंगे।   

3. उचित यात्रा
· स्वास्थ्य मंत्रालय और DHBs एक सुस्थिर व समनुरुप उचित यात्रा नीति तैयार करते हैं जिसकी वार्षिक तौर पर समीक्षा की जाती है और वार्षिक तौर पर ही इसका समायोजन किया जाता है, और जो वाहन के खर्चों और यात्रा करने के दौरान बिताए गए समय सहित यात्रा करने की वास्तविक और वर्तमान लागत को शामिल करती है।  
4. योग्यताएं
· ऐजड केयर कार्यक्षेत्र में प्रदाता और ITO (Careerforce) यह सुनिश्चित करने के लिए प्रतिबद्ध है कि सारे नए कर्मचारी काम शुरू करने के छ: महीनों के भीतर लेवल 2 फाउंडेशन स्किल्स की योग्यता प्राप्त करते हैं और सभी मौजूदा कर्मचारी अगले दो वर्षों में इस योग्यता को प्राप्त करते हैं। पाँच वर्षों के भीतर, 18 महीने या इससे अधिक के कार्यकाल वाले सभी कर्मचारियों के लिए लेवल 3 योग्यता का सामान्य स्तर बन जाना चाहिए।    
5. सुरक्षा स्तर 

· स्वैच्छिक स्तर-मान “उपभोक्ताओं के लिए सुरक्षित ऐजड-केयर एवं डिमेंशिया-देखभाल हेतु सूचक” अनिवार्य बन जाने चाहिए - ताकि केयरर्स (देखभाल-कर्ताओं) और वृद्ध लोगों, दोनों के संरक्षण को सुनिश्चित किया जा सके।   

· ”होम एवं कम्युनिटी स्पोर्ट सैक्टर (घरेलू एवं सामुदायिक सहायता कार्यक्षेत्र)” भी अनिवार्य होना चाहिए। 

6. उपभोक्ता जानकारी  

· उपभोक्ता चयन और सार्वजनिक जवाबदेही को बेहतर बनाने के लक्ष्य के साथ, आवासीय सुविधा-केंद्रों की तुलना करने वाला गुणता आश्वासन का पांच-स्तरीय तंत्र महा लेखापरीक्षक (A-G) के सहयोग के साथ न्यू ज़ीलैंड में प्रयोग के लिए स्वास्थ्य मंत्रालय तथा DHBs द्वारा तैयार किया और अपनाया गया है।   
7. पारदर्शिता 

· जिला स्वास्थ्य मंडल अपनी वार्षिक रिपोर्टों में ऐसे प्रकटीकरण प्रदान करते हैं जो वार्षिक निधीयन में वृद्धि को ‘पारित करने’ से संबंधित स्पष्ट उम्मीदों को दर्शाते हैं और ऐजड केयर सर्विस डिलीवरी कांट्रेक्टों में उचित यात्रा और समान वेतन के प्रावधानों का विवरण देते हैं।  

8. प्रवासी कार्यकर्ता
· इमिग्रेशन न्यू ज़ीलैंड (Immigration New Zealand) यह सुनिश्चित करता है कि योग्यताओं एवं रजिस्ट्रेशन (पंजीकरण) की आवश्यकताओं के बारे में जानकारी मूल देशों में उपलब्ध है और यह ऐजड केयर में कार्यरत प्रवासी कार्यकर्ताओं के लिए सर्वश्रेष्ठ कार्यप्रणाली निर्देशन तैयार करता है।   
9. देखभाल-कर्ताओं की विविधता
· हेल्थ वर्कफोर्स न्यू ज़ीलैंड (Health Workforce New Zealand) वैतनिक केयरर्स (देखभाल-कर्ताओं) के तौर पर पुरुषों की भर्ती, ऐजड केयर में ‘इनकोर करियर्स’ के प्रसार, और पार्ट-टाइम वैतनिक केयरर्स (देखभाल-कर्ताओं) को अपने काम करने के घंटों को बढ़ाने हेतु प्रोत्साहित करने के लिए कार्यनीतियों का विकास करने हेतु नेतृत्व प्रदान करता है।  

10. केयरर्स (देखभाल-कर्ताओं) का सम्मान करना
· मानवाधिकार कमीशन सरकारी संस्थाओं, पीक बॉडीज (उद्योगों का प्रतिनिधित्व करने वाली संस्थाओं), प्रदाताओं, Age Concern एवं Grey Power, ट्रेड यूनियनों और सामुदायिक समूहों के साथ स्टेकहोल्डर शिखर सम्मेलन का आयोजन करता है ताकि कार्यक्षेत्र सहयोग को बढ़ावा दिया जा सके और वैतनिक ऐजड केयर कार्यदल की सहायता व प्रशंसा की जा सके।     

�केयरर्स (देखभाल-कर्ताओं) को अक्सर हेल्थ केयर असिस्टेंट्स (स्वास्थ्य देखभाल सहायक) या कम्युनिटी स्पोर्ट वर्कर्स (सामुदायिक सहायता कार्यकर्ता) कहा जाता है, और इनमें आवासीय ऐजड केयर तथा घरेलू-आधारित परिसर में कार्य करने वाले केयरर्स (देखभाल-कर्ता) शामिल हैं








